
IQTISODIYOTNI RAQAMLASHTIRISHDA 
SINERGETIK TA’SIRNING NAZARIY ASOSLARI

Maxmudova Zoxida Maqsudali qizi
O‘zMU talabasi

Ilmiy rahbar: 
Normurodov Xusan

O‘zMU katta  o‘qituvchisi

Annotatsiya: Maqolada iqtisodiyot va uni raqamlashtirishda sinergiya ta’sirining ahamiyati tadqiq qilingan. Iqtisodiyotning 
tarkibiy qismlarini raqamlashtirish samarasi o‘rganilgan. Sinergiya va sinergiya ta’sirini yuzaga chiqaruvchi o‘zaro bog‘liq 
aloqa turlari aniqlangan. Iqtisodiyot tarmoqlarini raqamlashtirishdagi muammolar natijasida yuzaga keladigan sinergetik 
ta’sirlarni aniqlash uchun “sinergetik to‘plam samarasi” metodologiyasidan foydalanilgan. Iqtisodiyot tarmoqlarini raqam-
lashtirishda tizimdagi tarkibiy birliklar va ta’sir omillarining o‘zaro sinergetik ta’siri alohida va kompleks tahlil metodologi-
yasi asosida baholangan.

Kalit soʻzlar: sinergiya, iqtisodiyotning tarkibiy qismlari, to‘plam samarasi metodologiyasi, sinergetik ta’sir, sinergetik 
bog‘liqlik, qo‘shimcha samara.
Abstract: The article reveals the importance of synergy effects in the economy and its digitization. The effect of the 
digitalization of the components of the economy has been studied. Synergy and the types of interdependent communication 
that create the feeling of synergy have been identified. The collective efficiency methodology was used to identify 
synergistic effects resulting from problems in the digitization of economic sectors. The synergistic effect of problems 
arising in the digitization of economic sectors of the Republic of Uzbekistan was evaluated based on the collective effect 
methodology.

Key words: synergy, components of the economy, methodology of collective effect, synergistic effect, synergistic 
dependence, additional effect.
Аннотация: В статье раскрывается важность синергетических эффектов в экономике и её цифровизaции. Изучен 
эффект цифровизaции экономических составляющих. Определены синергия и виды взаимозависимого общения, 
создающие ощущение синергии. Методология эффекта синергетического набора была использована для выяв-
ления синергетических эффектов, возникающих в результате проблем цифровизaции секторов экономики. 
Синергетический эффект проблем, возникающих при цифровизaции отраслей экономики Республики Узбекистан, 
оценён на основе методологии синергетического эффекта.

Ключевые слова: синергия, компоненты экономики, методология коллективного эффекта, синергетический 
эффект, синергетическая зависимость, дополнительный эффект.

K I R I S H
Iqtisodiyotni raqamlashtirish jarayoni butun dunyo bo‘ylab iqtisodiyotni yangidan shakllanishiga yordam 

beradi. Buning natijasida iqtisodiyot takomillashadi yoki tubdan yangicha tartibda rivojlanadi. Bu biznesning 
yangi turlari paydo bo‘lishiga va iqtisodiyot tarmoq tuzilmasining samarali tarkib topishiga xizmat qiladi. Iqti-
sodiyotning bunday tarkib topishi uni yanada samarali infratuzilmalar bilan ta’minlashni taqozo qiladi. Ayniqsa, 
zamonaviy axborot-kommunikatsiya texnologiyalarining o‘rni katta. Shu jihatdan, iqtisodiyotni raqamlashtirish 
barcha ijtimoiy-iqtisodiy jarayonlarga ta’sir qiladi. Iqtisodiyotni raqamlashtirish barcha jarayonlarga ta’sir qiluv-
 chi komponent omil sifatida amal qiladi. Raqamlashtirish bilan bog‘liq vujudga keladigan qo‘shimcha samara 
boshqa omillar bilan yuzaga keladigan qo‘shimcha samaraga nisbatan katta ulushga ega. Raqamlashtirish 
natijasida barcha sohalarda intensiv xo‘jalik yuritish, turli bozorlarda, jumladan, mehnat bozorlarida ham o‘zga-
rishlar yuz bermoqda va iqtisodiy samaradorlik oshmoqda.

Iqtisodiyotni raqamlashtirishda sinergetik ta’sirning ahamiyati shundaki, bir tarmoqning rivojlanishidan 
olinadigan samarani ikkinchi tarmoq bilan integratsiyalashuvi natijasida yanada ko‘proq samaraga erishish 
mumkin.

O‘zbekistonda raqamli iqtisodiyotni rivojlantirish bo‘yicha O‘zbekiston Respublikasi Prezidentining “Raqamli 
O‘zbekiston – 2030” strategiyasini tasdiqlash va uni samarali amalga oshirish chora-tadbirlari to‘g‘risida”gi 
PF-6079-sonli Farmoniga binoan, mamlakatimizda raqamli iqtisodiyotni faol rivojlantirish, barcha tarmoq  lar va 

sohalarda, eng avvalo, davlat boshqaruvi, ta’lim, sog‘liqni saqlash va qishloq xo‘jaligida zamonaviy axborot-kom-
munikatsiya texnologiyalarini keng joriy etish bo‘yicha kompleks chora-tadbirlar amalga oshiril moqda. Shu-
ningdek, elektron hukumat tizimini rivojlantirish, dasturiy mahsulotlar va texnologiyalarning mahalliy bozorini 
rivojlantirish, sohaga malakali kadrlarni jalb etish maqsadida 220 dan ortiq loyihalar amalga oshirilmoqda.

Amalga oshirilayotgan islohotlar natijasida Elektron hukumat va yagona interaktiv xizmatlar portalida  
178 ta xizmat yo‘lga qo‘yildi, bu xizmatlar aholining xarajatlari bilan birga vaqtini ham tejashga xizmat qilmoqda.

Raqamli iqtisodiyotni shakllantirish uchun zarur infratuzilma, ko‘p mablag‘ va mehnat resurslari talab eti-
ladi. Shunga qaramay, raqamli texnologiyalar mahsulotlar va xizmatlar sifatini, samaradorlikni oshiradi hamda 
ortiqcha xarajatlarni, ayniqsa, korrupsiyani kamaytirishga yordam beradi.

Raqamli iqtisodiyot deganda iqtisodiy, ijtimoiy va madaniy aloqalarni raqamli texnologiyalar yordamida 
amalga oshirish tushuniladi. Raqamli iqtisodiyotning rivojlanishi insonga kerakli xizmatlardan tezroq foydala-
nish, internet orqali zarur mahsulot va xizmatlarni bir zumda xarid qilish orqali vaqt va mablag‘ni tejash imkoni-
yatini beradi. Raqamli iqtisodiyotning afzalliklari orasida ishlab chiqarishda mehnat samaradorligining oshishi, 
kompaniyalarning raqobatbardoshligi o‘sishi, ishlab chiqarish xarajatlarining kamayishi, yangi ish o‘rinlarining 
yaratilishi va zamonaviy kasblarning paydo bo‘lishi kabi omillar mavjud. Bularning barchasi aholining turmush 
darajasini yaxshilaydi, kambag‘allikni kamaytiradi va iqtisodiyotning o‘sishiga xizmat qiladi.

A D A B I Y O T L A R  T A H L I L I 
Iqtisodiyotni raqamlashtirish jarayoni butun dunyo bo‘ylab iqtisodiyotni yangidan shakllanishiga yordam 

beradi. Buning natijasida iqtisodiyot takomillashadi yoki tubdan yangicha tartibda rivojlanadi. Bu biznesning 
yangi turlari paydo bo‘lishiga va iqtisodiyot tarmoq tuzilmasining samarali tarkib topishiga xizmat qiladi. Iqti-
sodiyotning bunday tarkib topishi uni yanada samarali infratuzilmalar bilan ta’minlashni taqozo qiladi. Ayniqsa, 
zamonaviy axborot-kommunikatsiya texnologiyalarining o‘rni katta. Shu jihatdan, iqtisodiyotni raqamlashtirish 
barcha ijtimoiy-iqtisodiy jarayonlarga ta’sir qiladi. Iqtisodiyotni raqamlashtirish barcha jarayonlarga ta’sir qiluv-
 chi komponent omil sifatida amal qiladi. Raqamlashtirish bilan bog‘liq vujudga keladigan qo‘shimcha samara 
boshqa omillar bilan yuzaga keladigan qo‘shimcha samaraga nisbatan katta ulushga ega. Raqamlashtirish 
natijasida barcha sohalarda intensiv xo‘jalik yuritish, turli bozorlarda, jumladan, mehnat bozorlarida ham o‘zga-
rishlar yuz bermoqda va iqtisodiy samaradorlik oshmoqda.

Iqtisodiyotni raqamlashtirishda sinergetik ta’sirning ahamiyati shundaki, bir tarmoqning rivojlanishidan 
olinadigan samarani ikkinchi tarmoq bilan integratsiyalashuvi natijasida yanada ko‘proq samaraga erishish 
mumkin.

O‘zbekistonda raqamli iqtisodiyotni rivojlantirish bo‘yicha O‘zbekiston Respublikasi Prezidentining “Raqamli 
O‘zbekiston – 2030” strategiyasini tasdiqlash va uni samarali amalga oshirish chora-tadbirlari to‘g‘risida”gi 
PF-6079-sonli Farmoniga binoan, mamlakatimizda raqamli iqtisodiyotni faol rivojlantirish, barcha tarmoq  lar va 
sohalarda, eng avvalo, davlat boshqaruvi, ta’lim, sog‘liqni saqlash va qishloq xo‘jaligida zamonaviy axborot-kom-
munikatsiya texnologiyalarini keng joriy etish bo‘yicha kompleks chora-tadbirlar amalga oshiril moqda. Shu-
ningdek, elektron hukumat tizimini rivojlantirish, dasturiy mahsulotlar va texnologiyalarning mahalliy bozorini 
rivojlantirish, sohaga malakali kadrlarni jalb etish maqsadida 220 dan ortiq loyihalar amalga oshirilmoqda.

Amalga oshirilayotgan islohotlar natijasida Elektron hukumat va yagona interaktiv xizmatlar portalida  
178 ta xizmat yo‘lga qo‘yildi, bu xizmatlar aholining xarajatlari bilan birga vaqtini ham tejashga xizmat qilmoqda.

Raqamli iqtisodiyotni shakllantirish uchun zarur infratuzilma, ko‘p mablag‘ va mehnat resurslari talab eti-
ladi. Shunga qaramay, raqamli texnologiyalar mahsulotlar va xizmatlar sifatini, samaradorlikni oshiradi hamda 
ortiqcha xarajatlarni, ayniqsa, korrupsiyani kamaytirishga yordam beradi.

Raqamli iqtisodiyot deganda iqtisodiy, ijtimoiy va madaniy aloqalarni raqamli texnologiyalar yordamida 
amalga oshirish tushuniladi. Raqamli iqtisodiyotning rivojlanishi insonga kerakli xizmatlardan tezroq foydala-
nish, internet orqali zarur mahsulot va xizmatlarni bir zumda xarid qilish orqali vaqt va mablag‘ni tejash imkoni-
yatini beradi. Raqamli iqtisodiyotning afzalliklari orasida ishlab chiqarishda mehnat samaradorligining oshishi, 
kompaniyalarning raqobatbardoshligi o‘sishi, ishlab chiqarish xarajatlarining kamayishi, yangi ish o‘rinlarining 
yaratilishi va zamonaviy kasblarning paydo bo‘lishi kabi omillar mavjud. Bularning barchasi aholining turmush 
darajasini yaxshilaydi, kambag‘allikni kamaytiradi va iqtisodiyotning o‘sishiga xizmat qiladi.

T A H L I L  V A  N A T I J A L A R
Tadqiqotda mamlakatimizda raqamli iqtisodiyotni rivojlantirishda sinergetik to‘plam samarasi qo‘llanildi. 

Iqtisodiy statistik ko‘rsatkichlar tahlil qilindi. Raqamli iqtisodiyot faoliyati ikki tomonlama ta’sir mexanizmi aso-
sida o‘rganildi va ma’lumotlar bazasi yig‘ildi. To‘plangan ma’lumotlar asosida kuzatish, iqtisodiy tahlil va qiyos-
lash, tizimli hamda mantiqiy yondashuv kabi usullardan samarali foydalanildi.

Sinergiya – yunoncha synergia, ya’ni sheriklik, yordam ma’nosini anglatadi. Sinergetika – omillarning birga-
likdagi ta’siri, bu ta’sir har bir alohida komponentning ta’siridan va ularning oddiy yig‘indisidan sezilarli darajada 
yuqori bo‘lishi bilan tavsiflanadi. Bu o‘zaro bevosita va bilvosita ta’sir ko‘rsatuvchi komponentlar, turli omillar 
yoki tarkibiy birliklardan tashkil topadi. Ular o‘zaro turdosh va turdosh bo‘lmagan omillarga bo‘linadi (1-jadval).

1-jadval. Sinergetik samara komponentlari tasnifi1.

Sinergetik omillar 
tavsifi Sinergetik xususiyatlar

Bevosita ta’sir 
samarasiga ega 
omillar

birlamchi Qisqa muddatli samara 
omillari

Omil ta’sirida boshqa omil 
yoki komponent yoki tarkibiy 
birlikning o‘zgarishi

Faol (Ta’sir etuvchi, 
o‘zgartiruvchi)

Bilvosita ta’sir 
samarasiga ega 
omillar

Ikkilamchi Uzoq muddatli samara 
omillari

Ta’sir samarasining ta’sir 
samarasiga ta’siri

Nofaol 
(ta’sirlanuvchi, 
o‘zgaruvchi)

Ekzogen Tashqi ta’sir O‘zgarmas Ta’sirchan emas Moslashiladi

Endogen Ichki ta’sir o‘zgaruvchan Ta’sirchan o‘zgartiriladi

Tarmoq yoki sohaga 
tegishli omillar Asos tarkib

Umumtarmoq
Xususiy 
Maxsus tarmoqlar 
omillari

Soha omillari Tarmoq omillari

Tarmoqqa tegishli 
bo‘lmagan omillar

Asos bo‘lmagan 
tarkib

Bevosita aloqador 
bo‘lmagan

Umumiqtisodiy To‘ldiruvchi tarkib

Kombinatsion 
sinergetik omillar variatsion

Tasodifiy, bevosita 
va bilvosita ta’sir va 
samaralar

Cheklanmagan variantdagi 
samara hosil qiluvchi Kutilmagan hosilali

Konfiguratsion 
sinergetik omillar maqsadli

Uyg‘un, ma’lum 
moslikdagi 
konfiguratsion ta’sirlar 
va samaralar

Maqsadli samara hosil 
qiluvchi Kutilgan istiqbolli

Multiplikativ omillar Paydo qiluvchi Rivojlantiruvchi ko‘paytiruvchi oshiruvchi

Transformatsion 
omillar Yangilanuvchi Rivojlanuvchi pasayuvchi almashinuvchi

Iqtisodiyotda turli omillar bevosita va bilvosita ta’sir ko‘rsatadi va natijada turli samaralar shakllanadi. Ana 
shunday maqsadli samaralarga erishishda iqtisodiyotni raqamlashtirish omilini asosiy komponent sifatida asos-
laymiz. Chunki iqtisodiy o‘sishga ta’sir qiluvchi omillar orasida hozirgi kunda eng zamonaviy va dolzarb omil sifa-
tida raqamlashtirish jarayonini ko‘rish mumkin. Raqamlashtirish 1-jadvalda keltirilgan barcha ta’sir birliklariga 
bevosita va bilvosita ta’sir ko‘rsatadi, qolaversa, unda sinergetik ta’sirning ko‘pgina xususiyatlari mujassamdir.

Sinergetik ta’sir birliklari ikki omilli, ko‘p omilli va konfiguratsion matritsali bo‘ladi.

1 Muallif ishlanmasi.

2-jadval. Sinergetik ta’sir birliklari matritsasi2.
Ikki omilli Ko‘p omilli Kombinatsion

A B V G V A B V G V A B G

1 1 Y1 1 Y1

2 2 Y2 Y2

3 3 Y3 3

4 4 Y4 4 Y

5 5 Y5

6 6 Y6 6 Y6

X1 X1 X1 X1 X1 X1 X1 X1

Yuqoridagi matritsada ikki omilli sinergetik ta’sir birliklari omillari ustun omillarining satr omillariga yoki 
aksincha, satr omillarining ustun omillariga ta’siri bo‘yicha amal qiladi. Bu yerda ustun ta’sir omillari yoki satr 
ta’sir omillari ta’sir qiluvchi komponent yoki ta’sirlanuvchi komponent sifatida qatnashadi. Ya’ni, 1-, 2- yoki 
n-chi ustundagi ta’sir birligining A, B yoki n-chi satrdagi ta’sir birligi bilan ta’sirlanishi tushuniladi. Bunda holat 
ko‘pincha abstrakt ahamiyat kasb etadi. Chunki bunday omillar ta’sirida vujudga keladigan natija, ya’ni samara 
ko‘pincha ko‘p omilli ta’sir birliklari sifatida yuzaga keladi. Bu jarayonlar ko‘pincha kombinatsion xarakterga ega 
hisoblanadi. Bu omillar juda murakkab sxemaga ega bo‘lib, ularning samaradorligini baholashda tadqiqotchilar, 
asosan, makroiqtisodiy sintez usulidan foydalanadilar. Biz uchun konfiguratsion ta’sir omilli sinergetik samara 
muhimdir, chunki u maqsadli va natijasi to‘liq bo‘lmasa-da, kafolatlangan bo‘ladi. Tadqiqotimizda raqamlash-
tirish eng katta ta’sir qiluvchi omil birligi sifatida uyg‘un va mos sinergetik ta’sir birliklari qatorida taklif etiladi.

Raqamli iqtisodiyot hozirgi kunda mavjud sohalarning yarmidan ko‘pida o‘zgarishlar olib kelishi haqida 
prognozlar berilmoqda. Jahon banki ekspertlarining fikricha, internetdan foydalanuvchi aholi sonining 10 foizga 
ortishi YAIM hajmini har yili o‘rtacha 0,4–1,4 foizga oshishiga imkon yaratadi.

Raqamli iqtisodiyot – yangi texnologiyalar, platformalar va biznes modellarini yaratish hamda ularni kun-
dalik hayotga joriy etish demakdir. Bu tizimning asosiy belgilariga yuqori darajada avtomatlashtirilganlik, elek-
tron hujjat almashinuvi, ma’lumotlarning elektron bazasi, buxgalterlik va boshqaruv tizimlarining elektron inte-
gratsiyalashuvi kiradi. Bu tizimning qulayliklariga keladigan bo‘lsak, to‘lovlar uchun xarajatlar kamayadi, tovarlar 
va xizmatlar haqida tez va ko‘proq ma’lumot olish imkoniyati oshadi, raqamli dunyodagi tovar va xizmatlarning 
jahon bozoriga chiqish imkoniyati kengayadi, iste’molchilarning fikrlarini o‘rganib, bozorga moslashish osonla-
shadi.

Sinergetik ta’sir – bu turli tizim yoki jarayonlarning birgalikdagi ta’siri natijasida yuzaga keladigan qo‘shimcha 
samaradorlik va yaxshilanish holatidir. Iqtisodiyotda esa sinergetik ta’sir deganda texnologiyalar va innovatsi-
yalarni birlashtirish orqali yangi imkoniyatlarni yaratish tushuniladi.

Iqtisodiyotni raqamlashtirish orqali ishlab chiqarishda samaradorlikka, elektron tijorat va onlayn 
xizmatlarning vujudga kelishiga, moliyaviy sektorda kriptovalyutalar va raqamli to‘lov tizimlari orqali tranzaksi-
yalarni tez va xavfsiz amalga oshirishga ijobiy ta’sir ko‘rsatadi.

Ishlab chiqarishni raqamli transformatsiyasi tadqiqotlariga ko‘ra, raqamli texnologiyalardan va boshqaruv 
usullaridan foydalanib kelayotgan korxonalar o‘z raqobatchilariga qaraganda 26 foizga ko‘proq foyda olayot-
ganligi aniqlangan. Faqatgina raqamli texnologiyalardan foydalanib kelayotgan korxonalarda samaradorlik 
ulushi 15 foiz bo‘lsa, faqat boshqaruv usullarini modernizatsiya qilgan korxonalarda esa samaradorlik 9 foiz 
ekani ko‘rsatilgan.

Korxonalar ishlab chiqarish samaradorligi va raqobatbardoshligini oshirish uchun bulutli xizmatlar, katta 
ma’lumotlar, buyumlar interneti (IoT), shuningdek, sun’iy intellektni asosiy texnologik jarayonlar va ulanishlarni 
boshqarish tizimlariga kiritadilar. 5G davrining boshlanishi butun dunyo bo‘ylab ilm-fan va texnologiyalarni tako-
millashtirish va yangilanish sur’atini jadallashtiradi, odamlar ishi va hayotiga chuqur ta’sir ko‘rsatadi, iqtisodiy 
o‘sishning yangi nuqtalarini taqdim etadi hamda insoniyatni aqlli jamiyatga o‘tish loyihalarini aniqlaydi.

Iqtisodiyotni raqamlashtirishning sinergetik ta’siri keng ko‘lamli bo‘lib, turli sohalarda sezilarli o‘zgarish-
larga olib keladi. Bu jarayon ishlab chiqarish samaradorligini oshirish, bozor va iste’molchilar bilan aloqalarni 
yaxshilash, to‘lov tizimlari va moliyaviy xizmatlarni modernizatsiya qilish, yangi ish o‘rinlarini yaratish, davlat 
boshqaruvi va jamoat xizmatlarini optimallashtirish, investitsiyalarni rag‘batlantirish va ta’lim tizimini rivojlanti-
rish kabi yo‘nalishlarda o‘z aksini topadi.

2 Muallif ishlanmasi.

Raqamli jamiyat – bu jamiyatda raqamlashtirish imkoniyatlaridan foydalanish jarayonini ifodalaydi. Raqamli 
jamiyat obyektiv jarayon ekanligini hisobga olsak, istiqbolda bu tartib global raqamli dunyoni hosil qiladi. Har 
bir tarkibiy birliklar ta’sir omillari va sinergetik birliklar sifatida amal qiladi. Raqamli jamiyatning sinergetik ta’sir 
birliklarining klassik tuzilishi quyidagi rasmda aks ettirilgan.

1-rasm. Raqamli jamiyatning sinergetik ta’sir birliklari3.

Raqamli jamiyat iqtisodiyotni raqamli texnologiyalar bilan ta’minlash jarayonida vujudga kelishini hisobga 
olsak, asosiy negiz tarkibiy birlik sifatida raqamli ta’lim iqtisodiyotini shakllantirishdan boshlanishi kerak. Ikkinchi 
bosqichda raqamli infratuzilmani shakllantirish talab etiladi. Bu ikki quyi tuzilma raqamli iqtisodiyotni shakllanti-
radi, bu esa raqamli jamiyatni boshqarishda raqamli tizimni taqozo qiladi. Demak, raqamli jamiyatning asosini 
yaratish orqali raqamli texnologik jamiyat vujudga keladi.

Raqamli iqtisodiyotning ishlab chiqarish sanoatiga kapital omillarini kiritishdagi multiplikativ ta’siri, birinchi 
navbatda, korxonalar tomonidan ilmiy-tadqiqot investitsiyalarining ko‘payishi hamda an’anaviy mashina va 
uskunalarning ilg‘or mashina va uskunalar bilan almashtirilishida namoyon bo‘ladi. Bir tomondan, raqamli iqti-
sodiyot ishchilarning inson kapitali darajasini va ishlab chiqarish sanoatida mehnat unumdorligini oshirishga 
hissa qo‘shadi. Raqamli iqtisodiyotning jadal rivojlanishi va ishchilarning sifatining oshishi natijasida ishlab 
chiqarish korxonalari texnologik tadqiqotlar va ishlanmalarga ko‘proq sarmoya kiritadi, bu nafaqat yuqori mala-
kali ishchi kuchiga bo‘lgan talabni qondiradi, balki kapital tarkibini optimallashtiradi. Kapital unumdorligini 
oshirish, ishlab chiqarish korxonalarining texnologik taraqqiyotini rag‘batlantirish va sanoatni rivojlantirishga 
ko‘maklashadi.

Raqamli iqtisodiyotda kompaniyalarning qo‘shimcha kapital qo‘yilmalari endi an’anaviy sanoat uskunalarini 
xarid qilish uchun emas, balki sanoat robotlarini xarid qilish va iqtisodiy samaradorlikni oshirishga yo‘naltiriladi. 
Bundan tashqari, sanoat robotlarining keng qo‘llanilishi ishlab chiqarish korxonalarida yuqori malakali ishchi 
kuchiga bo‘lgan talabni oshirib, ishchilarni raqamli iqtisodiyot davrida ishlab chiqarishni rivojlantirish ehtiyoj-
lariga moslashishga undaydi. Xitoy iqtisodiyoti yuqori tezlikdagi o‘sishdan yuqori sifatli rivojlanishga o‘tgandan 
beri raqamli iqtisodiyot iqtisodiy o‘sish va texnologik taraqqiyotning asosiy omili sifatida paydo bo‘ldi. So‘nggi 
yillarda Xitoyning ishlab chiqarish korxonalari sanoat raqamli transformatsiyasini jadallashtirib, katta ma’lumot-
 lar, blokcheyn va boshqa axborot texnologiyalarini faol qo‘llashdi. Natijada, raqamli iqtisodiyot korxonalarni 
yuqori sifatga erishish uchun rag‘batlantirishning muhim usuliga aylandi.

Chenerining sanoatlashtirish bosqichi nazariyasiga ko‘ra, sanoatlashtirishdan keyingi davrda ishlab chiqa-
rish strukturasi kapitalni ko‘p talab qiladigan texnologiyaga o‘tadi va texnologik taraqqiyot ishlab chiqarish struk-
turasini yangilashning asosiy harakatlantiruvchi kuchiga aylanadi. Axborot texnologiyalarining yangi avlodining 
bosqichma-bosqich yetuklashishi va uning ta’minot tomonidagi dastur markaziga o‘tishi bilan ishlab chiqarish 
sanoati raqamli iqtisodiyot uchun innovatsiyalarni boshqarish, o‘zgartirish va yangilashda asosiy maydon sifa-
tida namoyon bo‘ldi. Raqamli texnologiya ishlab chiqarish tuzilmalarini texnologik yangilash imkonini berib, 
resurslarni taqsimlash samaradorligi va mahsuldorlikni oshiradi. Axborot texnologiyalarining yangi avlodi mah-
sulot haqida ma’lumot to‘plash, bilim almashish va mahsulotni ishlab chiqish hamda loyihalash faoliyati uchun 
integratsiyani ta’minlaydi. Korxonalarga “innovatsiyalarni rag‘batlantirish effekti” orqali texnologik innovatsion 
imkoniyatlar va mehnat unumdorligini yaxshilash uchun ochiq innovatsion paradigmani ishlab chiqishda yordam 
beradi. Korxonalar, shuningdek, mijozlarning xilma-xil va moslashtirilgan ehtiyojlarini aniqroq tushunishlari 

3 Muallif ishlanmasi.

mumkin, bu esa talab va taklifni aniq moslashtirish hamda mijozlar talabiga real vaqt rejimida javob berish orqali 
ishlab chiqarish sanoatining umumiy omillarini yaxshilash uchun kuchli turtki beradi (2-rasmda ko‘rsatilgan). 

2-rasm. Raqamli iqtisodiyotning ishlab chiqarish sanoatiga ta’sir mexanizmi.

So‘nggi yillarda iqtisodiyotning raqamli sektorini rivojlantirish borasida davlat tomonidan keng ko‘lamli 
chora-tadbirlarni amalga oshirish maqsadida Prezidentimiz tomonidan bir qator normativ-huquqiy hujjatlar 
imzolandi.

Bugun raqamli texnologiyalar barcha sohalarga va odamlar hayotiga jadal kirib bormoqda. Mamlakatimizda 
ham raqamli iqtisodiyotni rivojlantirish eng muhim vazifalardan biriga aylangan.

Raqamli iqtisodiyotni keng joriy etish va uni qo‘llab-quvvatlash mamlakatimizning istiqboldagi taraqqiyot 
rejasidan muhim o‘rin egallagani tufayli iqtisodiyotning raqamli sektorini rivojlantirish borasida keng ko‘lamli 
chora-tadbirlar belgilandi. Mazkur vazifalar ijrosi doirasida mamlakatimizda yangi elektron hujjat almashinuvi 
tizimlari joriy etilmoqda, elektron to‘lovlar rivojlantirilmoqda, elektron tijorat sohasidagi normativ-huquqiy baza 
takomillashtirilmoqda, elektron infratuzilma va tijorat shakllantirilmoqda, iqtisodiyotning barcha jabhalarida 
raqamli transformatsiya bosqichma-bosqich amalga oshirilmoqda.

Raqamli transformatsiyani amalga oshirish bo‘yicha so‘nggi yillarda bajarilgan ishlar qatoriga aholi va 
tadbirkorlik subyektlarining davlat organlari bilan kontaktsiz aloqa shakllarini yanada rivojlantirish maqsadida 
Yagona interaktiv davlat xizmatlari portalining yangi versiyasi va Bosh vazirning tadbirkorlar murojaatlarini 
ko‘rib chiqish virtual qabulxonasi – “business.gov.uz” portalining ishga tushirilishi kiradi [7].

X U L O S A  V A  T A K L I F L A R
Raqamli iqtisodiyot ulushi internet tarmog‘idan foydalanish darajasi oshishi bilan ortadi, bundan tashqari, 

elektron hukumat tizimining samaradorligi ham oshadi. Yurtimizda internet foydalanuvchilari soni jami aholiga 
nisbatan 2018-yilda 46 foizni tashkil qilgan bo‘lsa, 2021-yilda bu ko‘rsatkich 60 foizdan yuqorini tashkil etdi.

Raqamli iqtisodiyot rivojlangan davlatlarda YAIM hajmi ham, YAIMning aholi soniga nisbatan ulushi ham 
yuqori ekanini ko‘rishimiz mumkin. Shu jihatdan olib qaraganda, mamlakatimizda mazkur masalaga e’tibor 
qaratish yagona maqsadga qaratilgan: aholining yashash sharoitini yaxshilash, aholining real daromadini 
oshirish, tadbirkorlikni va mamlakatimiz iqtisodiyotini rivojlantirishdir.

“Raqamli texnologiyalar nafaqat mahsulot va xizmatlar sifatini oshiradi, balki ortiqcha xarajatlarni kamay-
tiradi. Shu bilan birga, meni juda qattiq tashvishga soladigan va bezovta qiladigan eng og‘ir illat – korrup-
siya balosini yo‘qotishda ham samarali vositadir.” Prezidentimizning ushbu so‘zlari raqamlashtirish nafaqat 
iqtisodiyot tarmoqlarida tejamkorlik va samaradorlikni ta’minlashi, balki korrupsiya va qora iqtisodiyotga qarshi 
kurashda ham samarali vosita ekanini ko‘rsatadi.

